	ՏԵՂԵԿԱՆՔ
«Հայաստանի Հանրապետության  Լոռու մարզի Հաղպատի գյուղական համայնքի վարչական տարածքում գտնվող, պետական սեփականություն համարվող անշարժ գույքի մասնավորեցումից ստացված միջոցների տնօրինման ծրագրին հավանություն տալու մասին» ՀՀ կառավարության որոշման նախագծի ընդունման հիմնավորման
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2014 թվականի սեպտեմբերի 25-ի N1035-Ա որոշման համաձայն՝ ՀՀ Լոռու մարզի Հաղպատի գյուղական համայնքի վարչական սահմաններում գտնվող, պետական սեփականություն համարվող «Ալավերդու ավտոտեխսպասարկում» պետական փակ բաժնետիրական ընկերության լուծարումից հետո մնացած 710,3 քառ. մետր ընդհանուր մակերեսով անշարժ գույքը (կիսաքանդ, անբավարար վիճակում գտնվող վարչական շենքը, արհեստանոցը, ավտովերանորոգման խցիկները, ծածկը) և արտադրատնտեսական գույքը (գրասեղան) օտարման հետևանքով Հաղպատի  գյուղական  համայնքի ֆոնդային բյուջե մուտքագրվել է 1,852.38 հազ. դրամ: Համաձայն ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգի՝ Հաղպատի համայնքի ավագանին քննարկել և հավանություն է տվել համայնքի ղեկավարի ներկայացրած ծրագրին, ուղղված համայնքի ջրամատակարարման համակարգի կառուցման աշխատանքների  իրականացմանը: Ծրագիրը հավանության է արժանացել նաև ՀՀ Լոռու մարզպետի կողմից, և սահմանված կարգով ներկայացվել ՀՀ տարածքային կառավարման և արտակարգ իրավիճակների նախարարություն:
2. Առաջարկվող կարգավորման բնույթը
ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգին համապատասխան՝ մշակվել է պետական սեփականություն համարվող անշարժ գույքի մասնավորեցումից ստացված միջոցների տնօրինման ծրագրին հավանություն տալու մասին» ՀՀ կառավարության որոշման համապատասխան նախագիծ:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
ՀՀ տարածքային կառավարման և արտակարգ իրավիճակների նախարարություն և ՀՀ Լոռու մարզպետարան

4. Ակնկալվող արդյունքը
ՀՀ կառավարության որոշման ընդունումից հետո Հաղպատ գյուղի շուրջ 270 տնտեսությունները, միջնակարգ դպրոցը, մանկապարտեզը, հյուրանոցներն ու հյուրատները 24-ժամյա մատակարարմամբ կօգտվեն մաքուր և սանիտարական նորմերին համապատասխանող ջրից:









